
«Օդանավում կատարվող հանցագործությունների և որոշակի այլ գործողությունների մասին» կոնվենցիան Հայաստանի Հանրապետության համար ուժի մեջ է մտել 2003 թվականի ապրիլի 23-ին: Կոնվենցիայի նպատակն է ստեղծել իրավական հիմք՝ ինքնաթիռում տիրող անհնազանդ պահվածքի կարգավորման, օդանավի և անձանց, դրանում գտնվող գույքի անվտանգության ապահովման համար։
ԻԿԱՕ-ի անդամ պետությունների կողմից 2014 թվականին ընդունվեց «Օդանավում կատարվող հանցագործությունների և որոշակի այլ գործողությունների մասին կոնվենցիայում փոփոխություններ կատարելու վերաբերյալ» արձանագրությունը (այսուհետ՝ Արձաnագրություն)։ Այն փոփոխում է 14.09.1963թ. Տոկիոյի կոնվենցիան` ստեղծելով միջազգային իրավական դաշտ օդանավերի նկատմամբ կատարված իրավախախտումների, օդանավում կարգուկանոնի ու կարգապահության պահպանման համար։
[bookmark: _GoBack]Արձանագրության անհրաժեշտությունը պայմանավորված էր պետությունների կողմից օդանավում տիրող անհնազանդ վարքագիծ դրսևորելու լրջության աստիճանի բարձրացման և այդպիսի դեպքերի հաճախակիության հետ կապված մտահոգություններով, ինչը կարող է վտանգել օդանավի կամ դրանում գտնվող անձանց կամ գույքի անվտանգությունը կամ վտանգել օդանավում անհրաժեշտ կարգուկանոնն ու կարգապահությունը:
Արձանագրությունը լրացնում է 14.09.1963թ. Տոկիոյի կոնվենցիայի իրավական բացը, ըստ որի միջազգային թռիչքներում կատարված իրավախախտումների իրավասությունը պատկանում է այն պետությանը, որտեղ գրանցված է օդանավը: Սա խնդիրներ է առաջացնում, երբ անկարգապահ ուղևորները օտարերկրյա տարածքներ վայրէջք կատարելիս հանձնվում են տվյալ պետության իշխանություններին:
Թռիչքներում անկարգապահ և անհնազանդ ուղևորների միջադեպերը ներառում են ֆիզիկական հարձակում, ոտնձգություն, ծխելը կամ անձնակազմի օրինական պահանջները չենթարկվելը և չկատարելը: Այս միջադեպերը կարող են վտանգել թռիչքների անվտանգությունը, առաջացնել զգալի ուշացումներ և գործառնական խափանումներ:
Օդանավում գտնվող բոլորն իրավունք ունեն պաշտպանված լինել վիրավորական կամ այլ անընդունելի վարքագծից: Սակայն ներկայումս անկարգապահ վարքագծի նկատմամբ զսպող գործոնը բավարար չէ և չի ապահովում կատարված արարքների համար պատասխանատվության ենթարկելու անխուսափելիությունը: Հանցանքների մոտ 60%-ն անպատիժ է մնում իրավասության խնդիրների պատճառով: Արձանագրությունը ուժեղացնում է անկարգապահ վարքագծի կանխարգելումը` հնարավորություն տալով պատասխանատվության միջոցներ կիրառել օդանավի վայրէջքի վայրում: 
Ելնելով վերոգրյալից և ղեկավարվելով «Միջազգային պայմանագրերի մասին» օրենքի 11-րդ հոդվածի պահանջներով՝ գտնում ենք նպատակահարմար «Օդանավում կատարվող հանցագործությունների և որոշակի այլ գործողությունների մասին կոնվենցիայում փոփոխություններ կատարելու վերաբերյալ» արձանագրությանը միանալը:
«Օդանավում կատարվող հանցագործությունների և որոշակի այլ գործողությունների մասին» կոնվենցիայում փոփոխություններ կատարելու վերաբերյալ արձանագրության» նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. Ծրագիր, ոլորտային և/կամ այլ ռազմավարություններ. Արձանագրությունը հաստատելը չի բխում է ռազմավարական որևէ  փաստաթղթից:
